
Cynllun Gweithredu Rheoli Risg Cymunedol   

Amcanion Llesiant a Gwella   

2024/25 



Cyflwyniad  
Un o'r prif amcanion ar gyfer gwasanaethau tân ac achub yng Nghymru yw mynd ati’n barhaus ac mewn 

modd cynaliadwy i leihau risg a gwella diogelwch dinasyddion a chymunedau.  

Nod Cynllun Rheoli Risg Cymunedol  yw nodi risgiau sy'n wynebu'r gymuned ac mae'n disgrifio sut y 

bydd yr Awdurdod Tân ac Achub yn rheoli'r risgiau hynny, ac yn parhau i atal ac ymateb i danau ac 

argyfyngau eraill.  

Mae ein Cynllun Rheoli Risg Cymunedol ar gyfer 2024-2029 allan ar hyn o bryd ar gyfer ymgynghoriad 

cyhoeddus. Gallwch gyfrannu at yr ymgynghoriad yma.  

Gallwch ddarllen am bwrpas ein cynllun pum mlynedd yma. Bydd ein hamcanion ar gyfer 2024-25 yn 

sicrhau cynnydd yn erbyn ein hamcanion hirdymor.   

 

Ein Gwasanaeth   

Mae'r Awdurdod Tân ac Achub yn cynnwys 28 o gynghorwyr etholedig o chwe awdurdod unedol 

Gogledd Cymru, gyda nifer y cynrychiolwyr yn cael eu pennu gan boblogaeth yr ardal. Ein cenhadaeth 

yw gwneud Gogledd Cymru yn ardal ddiogel i fyw ynddi, i weithio ynddi ac i ymweld â hi. Gallwch 

ddarllen mwy am ein strwythur a'n trefniadau llywodraethu, gan gynnwys rôl yr Awdurdod Tân ac 

Achub, yma.  

Mae Gwasanaeth Tân ac Achub Gogledd Cymru yn cael ei arwain gan Brif Swyddog Tân a Phrif 

Weithredwr a Thîm Arweinyddol y Gwasanaeth. Mae hyn yn cynnwys uwch swyddogion a rheolwyr sy'n 

gyfrifol am adrannau sy'n gofalu am swyddogaethau gweithredol a chorfforaethol allweddol ein 

Gwasanaeth.  

 

Ein Staff   

Mae ein diffoddwyr tân yn ymateb i danau, gwrthdrawiadau traffig ffyrdd ac argyfyngau eraill o 44 o 

orsafoedd tân ar draws Gogledd Cymru. Mae gennym 54 o injanau tân. Mae gan rai o'n gorsafoedd tân 

ddwy injan dân. Mae gan orsafoedd eraill gerbydau arbenigol fel peiriannau ag ysgol ac esgynlawr, 

cerbydau cefnogi digwyddiadau neu gychod, yn dibynnu ar y risg yn eu hardal.  

O ddiffoddwyr tân i arbenigwyr mewn meysydd busnes, gallwch ddarllen mwy am rolau'r bobl sy'n 

ymateb i argyfyngau a'r bobl sy'n sicrhau bod y Gwasanaeth yn rhedeg yma.  

 

Ardal ein Gwasanaeth  

Mae Gogledd Cymru yn cwmpasu ardal o 6,172 cilomedr sgwâr a phoblogaeth o 687,000, ac mae ganddi 

dirwedd amrywiol, gan gynnwys mynyddoedd Parc Cenedlaethol Eryri, ardaloedd arfordirol, cymunedau 

gwledig ac ardaloedd trefol mawr.  

Mae Gogledd Cymru'n cynnwys chwe sir: Ynys Môn, Gwynedd, Conwy, Sir Ddinbych, Sir y Fflint a 

Wrecsam. Mae'r A55 yn rhedeg trwy bump o'r chwe sir ac mae'n rhan o un o'r llwybrau hiraf yn Ewrop, 

sy'n rhedeg rhwng Caergybi ac Dwyrain Ewrop.  Gallwch ddarllen mwy am ein daearyddiaeth a'n 

demograffeg yma.  



Ein Llywodraethu a Deddfwriaeth  

Fel pob corff yn y sector cyhoeddus, rhaid i Awdurdod Tân ac Achub Gogledd Cymru weithredu yn unol â 

nifer o ddarnau o ddeddfwriaeth. Gallwch ddarllen mwy am y ddeddfwriaeth sy'n llywodraethu ein 

Gwasanaeth yma.  

Yn unol â gofynion Mesur Llywodraeth Leol (Cymru) 2009, rhaid i Awdurdod Tân ac Achub Gogledd 

Cymru wneud trefniadau ar gyfer gwelliant parhaus wrth arfer ei swyddogaethau, drwy osod amcanion 

gwella iddo’i hun ym mhob blwyddyn ariannol yn erbyn o leiaf un o saith swyddogaeth.  

Ar ben hynny, rhaid i Awdurdod Tân ac Achub Gogledd Cymru ymgynghori â'r cyhoedd ar ei amcanion 

gwella arfaethedig. Mae manylion am sut y gallwch roi adborth ar ein hamcanion arfaethedig yma.  

 

Datganiad Deddf Llesiant Cenedlaethau’r Dyfodol (Cymru) 2015  

Mae ein hamcanion ar gyfer 2024-25 hefyd wedi'u datblygu yn unol ag egwyddor datblygu cynaliadwy 

Deddf Llesiant Cenedlaethau'r Dyfodol (Cymru) 2015.  

Trwy ein Hegwyddorion Atal a Diogelu, byddwn yn cyfrannu tuag at Gymru Lewyrchus drwy weithio'n 

arloesol i gadw pobl yn fwy diogel yn eu cartrefi a'u busnesau. Trwy leihau'r costau sy'n gysylltiedig â 

marwolaethau, difrod, anafiadau a tharfu yn sgil tân, byddwn yn gwella ein cefnogaeth i economïau lleol 

Gogledd Cymru.   

Trwy ein Hegwyddor Pobl, byddwn yn recriwtio, datblygu a chadw gweithlu dwyieithog, medrus a 

brwdfrydig iawn sy’n cynrychioli ac yn hyrwyddo amrywiaeth y cymunedau rydym yn eu gwasanaethu a 

byddwn yn mabwysiadu arferion ecogyfeillgar yn ein gweithrediadau dyddiol i leihau allyriadau carbon 

fel rhan o'n Hegwyddor Amgylchedd.  

Mae ein Hegwyddor Amgylchedd a'n hamcanion sylfaenol yn cyfrannu tuag at Gymru Gydnerth wrth 

fabwysiadu arferion ecogyfeillgar yn ein gweithrediadau beunyddiol i leihau allyriadau carbon ac 

effeithiau amgylcheddol eraill a thrwy godi ymwybyddiaeth amgylcheddol ymhlith ein staff a'n 

cymunedau.  

Byddwn yn cyfrannu at Gymru Iachach drwy ein Hegwyddor Atal drwy ddarparu archwiliadau diogel ac 

iach i'n dinasyddion mwyaf agored i niwed a gwneud i bob cyswllt gyfrif drwy rannu unrhyw bryderon 

iechyd a llesiant a nodwyd gyda phartneriaid perthnasol.  

Trwy ein Hegwyddor Pobl byddwn yn cefnogi ein gweithlu i fod yn ffit yn gorfforol ac yn wydn yn 

feddyliol a thrwy ein Hegwyddor Ymateb byddwn yn gwella darpariaeth frys yn ein hardaloedd mwy 

gwledig, llai poblog.  

Trwy ein Hegwyddor Pobl byddwn yn nodi ac yn gwneud y mwyaf o botensial staff drwy reoli a datblygu 

pobl yn effeithiol, gan arwain at ddiwylliant o berfformiad uchel, lle mae pobl yn gwerthfawrogi ac yn 

parchu ei gilydd, a thrwy hynny gyfrannu at Gymru sy'n fwy Cyfartal.  

Trwy ein Hegwyddorion Atal, Diogelu, Ymateb ac Amgylchedd, byddwn yn cyfrannu at Gymru o 

Gymunedau Cydlynus gan sicrhau bod tanau mewn cartrefi, busnesau neu ar dir agored naill ai'n cael eu 

hatal neu fod eu heffaith yn cael ei lleihau cyn belled ag y bo modd.  

  



Byddwn yn cyfrannu at Gymru â diwylliant bywiog lle mae’r Gymraeg yn ffynnu drwy ein Hegwyddor 

Pobl drwy gynnig mynediad i'n gwasanaethau a'r gallu i gyfathrebu â ni yn Gymraeg a byddwn yn 

cefnogi ein staff i siarad eu dewis iaith yn y gweithle a chynnig cyfleoedd i staff sy'n dymuno dysgu 

Cymraeg. Trwy ein Hegwyddor Diogelu, byddwn yn gweithio gyda phartneriaid lleol i gadw safleoedd ac 

adeiladau treftadaeth yn ddiogel rhag tân.  

Byddwn yn chwarae ein rhan mewn Cymru sy'n Gyfrifol ar Lefel Fyd-eang drwy ein hegwyddorion 

Amgylchedd a Diogelu. Byddwn yn lleihau ein hallyriadau carbon ein hunain trwy newid ein fflyd o 

Injanau Tân Diesel i redeg ar Olew Llysiau Hydrogenedig, prynu dim ond ceir a faniau allyriadau sero neu 

isel iawn a dileu gwres nwy ac nwy petrolewm hylifol o'n hystad yn raddol. Trwy ein gwaith Diogelu, 

byddwn yn ceisio osgoi neu gyfyngu ar allyriadau nwyon niweidiol i'r atmosffer o ganlyniad i danau 

gwastraff diwydiannol neu amgylcheddol.  

 

Ein Risgiau a'r Galw   

Mae’r gwaith o gyflawni ein hamcanion blwyddyn wedi'i gynllunio i liniaru rhai o'r risgiau a nodwyd fel 

rhan o ddatblygiad ein Cynllun Rheoli Risg Cymunedol. Gallwch ddarllen am sut rydym yn asesu risg a 

galw yma. 
 

Ein Hegwyddorion 

Mae ein Gwerthoedd Craidd wedi ein tywys tuag at fabwysiadu pum Egwyddor. Trwy’r egwyddorion 

hyn, byddwn yn darparu gwasanaethau arloesol o ansawdd uchel i'n cymunedau a'r bobl sy'n ymweld â 

ac yn gweithio yng Ngogledd Cymru. Datblygwyd ein Hegwyddorion yn dilyn ymgynghoriad mewnol a 

byddant yn ein cynorthwyo i liniaru'r risgiau i'n cymunedau ac yn ein helpu i ganolbwyntio ar wella o 

fewn ein Gwasanaeth dros y pum mlynedd nesaf. Gallwch ddarllen mwy am ein Hegwyddorion yma.  

 

 

 

 

 

 

 

 

 

 

 

 

 



Amcanion ein Cynllun Gweithredu Rheoli Risg Cymunedol ar gyfer 2024-25   

EIN HEGWYDDOR POBL  
Bod yn y lle cywir, ar yr adeg gywir, gyda'r sgiliau cywir.  
Sicrhau gweithlu medrus iawn drwy recriwtio, datblygu a chadw gweithlu llawn 
cymhelliant a dwyieithog sy'n cynrychioli ac yn hyrwyddo amrywiaeth y 
cymunedau rydym yn eu gwasanaethu.  

 
 

Beth fyddwn ni'n ei wneud yn 2024 / 25?  

Gweithredu'r argymhellion ar gyfer gwella yn dilyn Arolwg Staff Teulu Tân 2023.  

Mabwysiadu Strategaeth Datblygu Pobl a Sefydliadol Holl Wasanaethau Tân ac Achub Cymru ar gyfer 2024-
2028 a fydd yn darparu fframwaith ar gyfer meddwl yn arloesol a gweithio i gefnogi cydweithio a phartneriaeth 
barhaus.    

Cyflwyno ‘Fforwm Ymgysylltu Diwylliant Staff: Grymuso Diwylliant yn ein Gwasanaeth’  – i esblygu a datblygu 
ein taith ddiwylliannol yn barhaus 

Darparu cefnogaeth iechyd a lles galwedigaethol ardderchog i sicrhau bod Rheoli Presenoldeb o fewn y 
Gwasanaeth yn broses gadarnhaol a chefnogol er mwyn gwella presenoldeb.  

Sicrhau gweithlu diogel a chymwys drwy ddatblygu, cynnal a chylchredeg polisïau a gweithdrefnau gweithredol 
yn effeithlon ac yn effeithiol.  

Sicrhau bod yr holl wybodaeth berthnasol am risg weithredol yn cael ei chasglu, ei chofnodi, ei hasesu a'i 
chyfleu i bersonél gweithredol.  

Darparu cyfleoedd i ddysgu Cymraeg a hyrwyddo gweithgareddau yn unol â'n hymrwymiad i fod yn sefydliad 
dwyieithog.  

Ymgynghori â rhanddeiliaid allweddol i ddatblygu cynnig dylunio ar gyfer y Ganolfan Hyfforddiant a Datblygu 
newydd gan arwain at gyflwyno cynllun terfynol i'r Awdurdod Tân i'w gymeradwyo.  

Darparu ail flwyddyn strategaeth hyfforddiant gweithredol tair blynedd i'r holl staff gweithredol.  

Meithrin amgylchedd yn y gweithle sy'n cofleidio cydraddoldeb, amrywiaeth a chynhwysiant. Bydd hyn yn 
cryfhau ein gallu i ddarparu gwasanaeth a chymorth o ansawdd uchel i'r cyhoedd yn ystod argyfyngau.  

Gwella iechyd, ffitrwydd a llesiant staff trwy ddarparu cyngor a gwybodaeth, monitro gweithredol ac addysg.  

Adolygu'r pyrth ar gyfer dyrchafiad a dilyniant gyrfa a gweithredu proses arfarnu gynhwysfawr sy'n integreiddio 
adborth 360 gradd.  

Bydd staff ataliol yn derbyn hyfforddiant ac ymwybyddiaeth ym maes Cydraddoldeb, Amrywiaeth a 
Chynhwysiant, Caethwasiaeth Fodern, Camfanteisio ar Blant a Thrais Domestig er mwyn darparu gwasanaeth 
mwy effeithiol i'r cymunedau rydym yn eu gwasanaethu.  

Bydd staff Diogelwch Tân Busnes a Diffoddwyr Tân Gweithredol yn cael eu hyfforddi yn unol â Fframwaith 
Cymwyseddau Cyngor Cenedlaethol y Penaethiaid Tân ar gyfer Rheoleiddwyr Diogelwch Tân sy'n gweithio tuag 
at gofrestru o fewn Cofrestr Gyd-destunol yr Archwilydd.  

Bydd staff gweithredol yn derbyn hyfforddiant a chymwysterau perthnasol i'w galluogi i gynnal archwiliadau 
diogelwch busnes yn unol â chanllawiau y cytunwyd arnynt yn genedlaethol.  

Nodi a gwneud y mwyaf o botensial staff drwy reoli a datblygu pobl yn effeithiol, gan arwain at ddiwylliant o 
berfformiad uchel, lle mae pobl yn gwerthfawrogi ac yn parchu ei gilydd.  

 
Bydd y camau hyn yn cyfrannu at y nodau llesiant canlynol: 
 

 

 

 

 

 

Bydd y camau hyn yn bodloni Amcanion Gwella canlynol Mesur 2009:  

Effeithiolrwydd Strategol, Tegwch, Effeithlonrwydd ac Arloesedd  



EIN HEGWYDDOR ATAL  
Gweithio gyda phartneriaid i helpu i wneud cymunedau'n fwy diogel.  
Lleihau'r risgiau i'n cymunedau, yn enwedig i'r bobl hynny a allai fod yn fwy 
agored i niwed, drwy ein rhaglenni ymyrraeth sefydledig fel Archwiliadau Diogel 
ac Iach a Phrosiect Ffenics.  

 
 

Beth fyddwn ni'n ei wneud yn 2024 / 25?  

Cynnal 17,500 o Archwiliadau Diogel ac Iach ledled Gogledd Cymru i'r rhai sydd fwyaf agored i niwed yn 
sgil tân yn y cartref, gan gadw pobl yn fyw ac yn ddiogel rhag tân.  

Defnyddio data partneriaeth i fireinio ein dull seiliedig ar risg o gynnal Archwiliadau Diogel ac Iach i 
dargedu'r rhai dros 65 oed sydd fwyaf agored i niwed yn sgil tân yn y cartref.  

Gweithio gyda'n partneriaid i ddarparu ymyriadau diogelwch cymunedol effeithiol sy'n targedu ein pobl 
sydd fwyaf agored i niwed yn ein hardaloedd mwyaf heriol.  

Datblygu menter ieuenctid newydd i ddarparu ymyriadau cynnar gyda chanlyniadau effeithiol, gan 
ganolbwyntio ar wytnwch personol a ffactorau amddiffynnol ymhlith plant a phobl ifanc Gogledd Cymru.  

Hyrwyddo addysg diogelwch ar y ffyrdd, ymgysylltu â phartneriaid a chynnal ymgyrchoedd o fewn y 
gymuned leol, er mwyn lleihau nifer y bobl sy'n cael eu lladd neu eu hanafu'n ddifrifol ar ein ffyrdd.  

Gweithio'n agos â rhanddeiliaid allanol i atal boddi damweiniol yng Ngogledd Cymru, gan ddarparu 
canllawiau cyson ar gyfer mwynhau a rheoli gweithgareddau yn ddiogel mewn dŵr, ar ddŵr ac o gwmpas 
dŵr.  

Adolygu adroddiadau ac offer monitro gweithgareddau a datblygu dangosfyrddau hunanwasanaeth i 
gefnogi’r gwaith o gyflwyno ein gweithgareddau atal, diogelu ac ymateb. 

 

Bydd y camau hyn yn cyfrannu at y nodau llesiant canlynol:  

 

 

 

 

 

 

Bydd y camau hyn yn bodloni Amcanion Gwella canlynol Mesur 2009: 

Effeithiolrwydd Strategol, Ansawdd y Gwasanaeth, Tegwch, Effeithlonrwydd ac Arloesedd.  

 

 

 

 

 

 

 

 

 

 



EIN HEGWYDDOR DIOGELU  
Gwneud busnesau'n fwy diogel gyda'n gilydd.  
Darparu canllawiau arbenigol i fusnesau ar ddiogelu rhag tân i helpu i sicrhau 
diogelwch adeiladau, gweithwyr a chwsmeriaid, a thrwy hynny gefnogi busnesau i 
dyfu. Mae adeiladau risg uchel yn cael eu blaenoriaethu ar gyfer arolygiadau, gan 
gyfrannu at ddiogelwch y cyhoedd yn gyffredinol.   

Beth fyddwn ni'n ei wneud yn 2024 / 25?  

Adolygu ein Rhaglen Arolygu Seiliedig ar Risg bresennol a sicrhau bod gennym drefn wybodus a 
rhesymegol sy'n seiliedig ar wybodaeth i nodi'r dosbarthiad risg perthnasol ar gyfer ein holl safleoedd 
ledled Gogledd Cymru.  

Parhau i ddarparu Rhaglen Arolygu Seiliedig ar Risg sy’n seiliedig ar wybodaeth i leihau anafiadau a 
marwolaeth yn sgil tanau mewn eiddo domestig ac annomestig.  

Datblygu’r ymgysylltu â busnes drwy hyfforddi ein staff a rhannu cyngor y diwydiant i leihau achosion o 
dân.  

Dadansoddi effaith larymau tân awtomatig ar y defnydd o'n hadnoddau a'u heffaith mewn amgylchedd 
annomestig.  

Gweithio gyda chymunedau lleol ar draws Gogledd Cymru i leihau nifer y digwyddiadau tanau gwyllt.  

Mabwysiadu’r dull Paratoi, Ymroi, Atal a Diogelu i fynd i’r afael â thanau bwriadol, gan weithio’n agos 
gyda Phartneriaid Amlasiantaeth a’r cymunedau rydym yn eu gwasanaethu.  

 

Bydd y camau hyn yn cyfrannu at y nodau llesiant canlynol:  

 

 

 

 

 

 

Bydd y camau hyn yn bodloni Amcanion Gwella canlynol Mesur 2009:  

Effeithiolrwydd Strategol, Ansawdd y Gwasanaeth, Tegwch, Effeithlonrwydd ac Arloesedd.  

 

 

 

 

 

 

 

 

 

 

 



 

EIN HEGWYDDOR YMATEB  
Darparu ymateb brys effeithiol.  
 
Bod yn barod i ymateb pan fydd arnoch ein hangen: i ddiogelu’r hyn sy'n bwysig i 
chi, i achub bywydau, lleihau niwed, ac amddiffyn cartrefi a busnesau.  
 

 

Beth fyddwn ni'n ei wneud yn 2024 / 25?  

Parhau i ddatblygu opsiwn gyda staff, rhanddeiliaid a'r Awdurdod Tân, sy'n cyflawni nodau ac amcanion yr 
Adolygiad o’r Ddarpariaeth Frys i'w weithredu yn ystod 2024 / 25.  

Cefnogi ein Diffoddwyr Tân i ddarparu ymateb gweithredol effeithiol, drwy ymchwil a datblygu offer 
modern, asesiadau risg ac arweiniad.  

Rhaeadru manteision Microsoft 365 i'n holl bobl yn y Gwasanaeth.  

Parhau i ddatblygu a chyflwyno'r Rhwydwaith Gwasanaethau Brys i Ogledd Cymru i sicrhau bod gennym 
system gyfathrebu ddiogel, cadarn, rhyngweithredol a modern ar draws y rhanbarth.  

Cynnal adolygiad o'n cerbydau arbenigol, ac eithrio injanau tân, sy'n ymateb i argyfyngau.   

Datblygu fframwaith rheoli gorsafoedd newydd i gefnogi ein Rheolwyr i ddarparu gwasanaeth brys 
effeithlon ac effeithiol.  

Ymgorffori a gwella'r Broses Sicrhau Ansawdd Gweithredol.  

Cyflwyno Canllawiau Rheoli Tân Cenedlaethol Cyngor Cenedlaethol y Penaethiaid Tân yn ein Canolfan 
Reoli ar y Cyd, er mwyn sicrhau trefniadau rheoli tân cryf a gwydn.  

 

Mae'r rhain yn cefnogi'r nodau Llesiant canlynol:  

  

 

 

 

 

Bydd y camau hyn yn bodloni Amcanion Gwella canlynol Mesur 2009:  

Effeithiolrwydd Strategol, Ansawdd y Gwasanaeth, Argaeledd y Gwasanaeth, Tegwch, Effeithlonrwydd 

ac Arloesedd.  

 

 

 

 

 

 

 

 

 



EIN HEGWYDDOR AMGYLCHEDD  
Diogelu a gwarchod ein hamgylchedd naturiol ar gyfer cenedlaethau'r dyfodol.  
Mabwysiadu arferion ecogyfeillgar yn ein gweithrediadau beunyddiol i leihau 
allyriadau carbon ac effeithiau amgylcheddol eraill a chodi ymwybyddiaeth 
amgylcheddol ymhlith ein staff a'n cymunedau.  

 

Beth fyddwn ni'n ei wneud yn 2024 / 25?  

Adolygu eitemau stoc a datblygu arferion gwaith er mwyn lleihau gwastraff.  

Datblygu’r Strategaeth Gwerth Cymdeithasol a Chaffael Cynaliadwy.  

Cyflwyno’r seilwaith gofynnol er mwyn i’n fflyd o gerbydau diesel redeg ar Olew Llysiau Hydrogenedig 
(HVO), dewis amgen cynaliadwy heb ddim allyriadau carbon Cwmpas 1.  

Ehangu'r rhwydwaith Mannau Gwefru Cerbydau Trydan (EVCP) presennol ar draws ein hystâd.  

Parhau i ôl-osod deunydd insiwleiddio yn adeiladau ein hystâd.  

Datblygu cynlluniau ac archwilio cyfleoedd ariannu i leihau allyriadau carbon o'n hadeiladau i gyflawni 
uchelgais Llywodraeth Cymru ar gyfer Allyriadau Sero Net 2030.  

Monitro ac adrodd i Lywodraeth Cymru ar ein hallbwn carbon ar nwyon Tŷ Gwydr mewn perthynas ag 
ynni, dŵr a gwastraff.  

 

 

Bydd y camau hyn yn cyfrannu at y nodau Llesiant canlynol:    

 

 

 

 

 

 

Bydd y camau hyn yn bodloni Amcanion Gwella canlynol Mesur 2009:  

Effeithiolrwydd Strategol, Cynaliadwyedd, Effeithlonrwydd ac Arloesedd  

 

 

  



Sut i Roi Adborth  

Rydym yn cynnal ymgynghoriad cyhoeddus i geisio barn ar y cynigion a nodir yn y Cynllun Gweithredu 
Rheoli Risg Cymunedol drafft hwn cyn i ni wneud unrhyw benderfyniadau terfynol.  
 

Hoffem i chi gymryd rhan a dweud eich dweud.  
Mae sawl ffordd y gallwch wneud hyn. Y brif ffordd yw trwy arolwg ar-lein, y gallwch ei gyrchu yma  
Sganiwch y cod QR i fynd yn syth i'r holiadur. INSERT QR CODE HERE 

Fersiynau amgen  

Os nad oes gennych fynediad i'r rhyngrwyd : Ffoniwch neu anfonwch neges destun atom ar 07787 
578386; neu   
E-bostiwch ni ar Ein5egwyddor@gtangogleddcymru.llyw.cymru  - gallwn anfon copi papur o'r holiadur 
atoch, a gallwch ei ddychwelyd atom yn rhad ac am ddim.   
 

Mae fformat hawdd ei ddarllen ar gael ar ein gwefan - sydd hefyd yn cynnig gwybodaeth yn Gymraeg a 
Saesneg ac yn darparu bar offer cynorthwyol hawdd ei ddefnyddio, gan gynnwys swyddogaeth darllen 
yn uchel, testun mwy a'r gallu i weld yr wybodaeth mewn nifer o ieithoedd ychwanegol.  
 

Rydym yn croesawu eich sylwadau neu awgrymiadau. Mae ein hymgynghoriad yn rhedeg o 25 Mawrth 
2024 i 16 Mehefin 2024.  
 

Fel arall, gallwch roi eich adborth drwy gysylltu â ni drwy ein gwefan 
https://tangogleddcymru.llyw.cymru, ein ffonio ni ar 01745 535250 neu ysgrifennu atom yn: 
 

Pencadlys y Gwasanaeth Tân ac Achub  
Ffordd Salesbury  
Parc Busnes Llanelwy 
Llanelwy 
Sir Ddinbych 
LL17 0JJ 
 

Yn dilyn yr ymgynghoriad, bydd adroddiad sy'n cynnwys yr holl adborth a dderbynnir yn cael ei gyflwyno 
i aelodau Awdurdod Tân ac Achub Gogledd Cymru i'w ystyried yn y cyfarfod a drefnwyd ar gyfer 15 
Gorffennaf 2024. 
 

Bydd yr holl adborth a dderbynnir yn cael ei ystyried ac, yn amodol ar gymeradwyaeth yr Awdurdod Tân 
ac Achub, bydd Cynllun Rheoli Risg Cymunedol 2024-2029 yn dod i rym yn syth ac yn cael ei gyhoeddi ar 
ein gwefan. 
 

Gofyn am Archwiliad Diogel ac Iach   
Gallwch ofyn am Archwiliad Diogel ac Iach i chi'ch hun neu ar ran rhywun arall drwy gysylltu ar 0800 169 
1234.  

Dilynwch ni 
 
@northwalesfire  
 
 www.facebook.com/northwalesfireservice  
 
@northwalesfire 
 
 @nwalesfireservice s 

